
Monsieur,

Ung qui se nomme Dirck van der Linde, et dict vous avoir servi pres
de cincg ans pour cocher, s’est venu offrir a moy en la mesme
gualité, mais bienqu’il paye de mine, ce ne m’ay pourtant voulu
engager avecques luy, qu’au préallable je n’eusse sceu quel
tesmoigniage vous en rendes. Faicttes moy donc s’il vous plaist
scavoir s’il est sorti de bonne grace de vostre maison, s’il n’est pas
aussi subject au vice de sa nation et s’il est soignieux de ces chevaux
et entretient proprement ces carosses et ses harnois.

Non seulement les lettres que j'attandois sont venues et escriptes de
bon avere, mais de plus ce dernier ordinaire a apporté unne recharge
de la Reyne avec presse, surquoy j’ay creu debvoir lesser quelque
loysir a la Princesse pour y penser en espérance que de son
mouvement et a 'occasion de ces fortes sermones il luy playroit de
recognoistre et confirmer |'acte qu’on a esté en doubte de me
disputer. Mais si dans deux jours on ne m’en faict parler, je seray le
premier qui feray demander ung esclaircissement plus particulier, car
apres tout je sais résolu de ne me lesser passer la plume par le bec
par un fripon de Heenvliet. C'est ce que j’ay creu vous debvoir
adjouster en passant puisqu’il vous a pleu de prendre part en ceci

comme ung bon ami, en revenche de quoy vous me trouverres aussi
en tout ce qui vous concernera, vostre trés humble serviteur,

C. d’Aerssen de Sommelsdijck
De la Haye, ce 11 de may 1653

[Adressering :] A Monsieur, monsieur de Zulicke[m]

